Selection of spouse

Zainab apni saheli Rida ka intezaar kar rahi hai. Bar bar ghadi ki taraf dekhti hai

Door bell bajta hai

Zainab daudkar jaati hai, darvaza kholti hai

Z:  salam alaiki. Mai tumhara hi intezar kar rahi thi. Tumharay phone call nay to mujay dara hi diya

Dono baithtay hai. Z intezaar karti hai kay R kuch kahay

R: kya mai tumsay kuch pooch sakti hoo?

Z: ha, ha zaroor

R: lekin tum mujsay kuch chupana nahi

Z: Issay pehlay aisa hua hai kya?

R: tumnay Foad ka rishta kyo kabool nahi kiya

Z khamosh hai, phir kehti hai: tum mujsay aisa savaal kyo kar rahi ho?. Tum jaanti ho ki who mera rishtedar hai aur kuch wojoohaat ki bina par mainay usay mana kar diya

R:  who mujsay shaadi karna chahta hai. Aur mai janna chahti hu ki tumnay us rishtay kay liye kyo mana kar diya

Z: (thoughtfully) achcha to yeh baat hai. Chukay woh tumsay shaadi karna chahta hai, lehaza mai uskay baarey mei baat kar sakti hoo.

R: please, tumhay  mujay batana hi padega

Z: tum Foad kay baarey mei kya jaanti ho?

R : (excited) woh handsome hai, padha likha hai, modern khayalaat ka hai, aur uskay pas bohot paisa bhi to hai.

Z: kya itna kaafi hai?

R(nazarey neechi karkay): woh deen kay mamlay mei thoda laparwah hai

Z: jab tum janti ho to mujsay kyo pooch rahi ho? Tumhay pata hai who deen ko itni ehmiyat nahi deta. Namaaz, aurat kay  hijaab, aur doosray wajib o haraam ka sahi tarha say khayal nahi karta

R: lekin who badal bhi sakta hai

Z : kaisay?

R: usay sahi raah par laya bhi to ja sakta hai. Jab woh mujay chahta hai to woh mere liye deen par aa jayega.

Z: kya tumhay aisa lagta hai? Ho sakta hai who sirf tumhari khubsoorati aur status ki wajah say tumsay shaadi karna chahta ho. Aur phir aaj ke mahaul me hamara apni zaat ko deen kay liye badalna itna mushkil hai, to kisi aur  may positive tabdili laana kya aasaan hoga?

R: mujay lagta hai mai usay badal sakoongi

Z: kaise?

R: mere paas apnay tarikae hai. Aur phir shaadi to ek adventure hai

Z: adventure?! tum galat samaj rahi ho eik achchay parhaizgaar mo’min say shaadi karna aur baat hai. Uski parhaizgaari na sirf usay bhataknay say bachati hai, balki tumhay deen par behtareen tarikay say amal karnay mei madad kar sakta hai. Tum iski madad say A ke zyada nazdeek ja sakti ho. Jabki eik aisay insaan say shaadi karna jisay deen ki padi hi na ho, ye aur baat hai. Shaadi kay liye eik thos buniyaad , ek firm  foundation hona chahiye.

R: phir tum kya kehti ho?

Z: mai kya kahu. Tum eik bohot hi khatarnaak tajurba karnay jaa rahi ho. Umuman eik shauhar apni bivi ki baat nahi manta, balki usay apni baat mnva leta hai. Phir biwi apnay aap ko eik daurahay par paati hai. Ya to usay apna deen chodna padta hai, ya to usay apna shauhar chodna padya hai., aur dono hi cheezay bohot karvi hoti hai. Yeh tumharay liye ek bohot bada risk hai

R: aur agar koi mujay force kar raha ho to?

Z: koi bhi tumhay force nahi kar sakta, chahay who koi bhi ho.

R( getting up): mai yeh risk loongi. Shayad mai kamyab ho jau.

Z(getting up & coldly): tum jaisa chaho kar sakti ho, lekin baad mei, khuda na khaasta,   tumhay  pachtana na padhe.

 R: achcha, dekha jayega ab muje chalna chahiye, khudahafiz

Scene 2

Narrator : Aap nay dekha ki Zainab nay Rida ko samjhanay ki poori koshish ki, lekin Rida ko apnay aap par poora bharosa hai kay who Foad ko badal sakegi. Phir Rida aur Foad ki shaadi ho jaati hai, ek raat

R: pacing up & down: 12 baj gaye kaha gaye hai foad?

Doorbell bajti hai, foad enters

F: tum soi nahi ab tak?

R : tum jab tak ghar nahi aa jatay, mujay neend kaisay aa sakti hai

F: to phir tumhay bohot jaagna padega

R: kyo?

F: Kyoki mai aksar late aaonga. Tumhay mera intezaar karnay ki zaroorat nahi

R: shocked: achcha, khana to khalo

F: Mai club gaya tha, wahi  ek party mei mainay kha liya

R: tum mujay batakar jaatay.

F: tumhay batanay say koi fayda nahi. Tum aisi jagaho par nahi jaogi. Aur phir tumhay to              pata hai ki mai paday likhay, azad khayal kay logo kay beech uthta baithta hoo.

 Eik aurat kay saat ek ghar mei kaid nahi ho sakta. Kya tumnay kha liya?

R: nahi, mai tumhara intezaar kar rahi thi

F: achch, to tum kha lo.

R: in a low voice: mujay bhook nahi

F: O.K, as u wish, mai sonay ja raha hu.(gets up to go)

R: tumnay namaz to padhi hi hogi na?

F: nahi, lekin aadhi raat ho gayi hai, mamaaz ka waqt khatm ho gaya hai. Aur phir mai 

bohot thak gaya hoo.

R: thakan ki vajah say namaz nahi chodi ja sakti

F: A mujay maaf kar dega

R: phir bhi, agar tum mujay chahtay ho to namaz padho

F: angrily: meri chahat ko namaz aur rozay say na milao. May tumhay apnay tareekay say chahta hu. Aur mai hargiz tumhay meri namaz kay baarey me pooch-taach nahi karnay doonga

Foad goes away. Rida sits on the chair & stats crying. 

Narrator: Is maukay par Rida bohot afsurda hai aur uskay zehen mei Quran kay Suray Nahl ki eik ayat ka yeh tarjuma goonj raha hai: “aur yeh hamnay inpar zulm nahi kiya hai, balki who khud apnay nafs par zulm kartay the”. Rida leaves the scene

Narrator(continues): Kaafi arsa guzar gaya, lekin Rida, Foad ki soch may tabdili na la saki.  Jab bhi who deen ki baat karti to foad mazaak mei taal deta. Rida nay poori koshish ki foad ko sukoon aur aaraam dene ki, lekin Foad ab zyada waqt ghar say bahar hi gizarta hai.  Ab unkay yahan eik bachcha bhi hai.

Rida enters & sits on the chair pondering.

Narrator: Ek din Foad kush khush ghar aaya, to Rida nay maukay say fayda uthaya.

R: Kya tum nahi dekh rahay ki mai khush nahi.

F; tum khush nahi? Kya minay tumhay ghar, gaadi, naukar sab kuch nahi diya

R: kya tum sirf baday ghar, gaadi, vagairay ko hi khushi samajyay ho?

F: kya mainay tumhay takleef di hai?

R: tum jantay ho ki mai tumharay is ravaiyye say khush nahi. Tum nay wada kiya tha ki tum deen ka ehteram karogay, lekin tum deen kay mamlay may laparwah ho

F: dekho Rida, tumharay liye mai apny ap ko nahi badal sakta. Mai ghar ki char diwariyon mei kaid hokr nahi reh sakta. Mai tumharay liye namaz nahi padh sakta

R: kya meri bato ki koi ehmiyat nahi tumharay nazdeek

F: tum agar apnay yeh puranay khyalaat chod do to mai tumhay khush kar doonga. Ya to tum mera saath do , aur ya to ghar me kaidi ho kar baithi raho…ya phir mai tumhay talaq de sakta hoo. Ya phir eik aur raasta hai.

R: woh kya?

F: seperation, talaaq…. Lekin yeh tumharay hi liye nuksan de hoga. Achcha ab tum tayyar ho jao. Kuch mehman aa rahay hai

R: kaun aa rahay hai?

F: mere kuch dost aur unki biviyan.

R: kya aurtay aur mard eik saath baithenge?

F: come on Rida. kya tum chahti ho ki puranay logo jaisa aurtao kay liye alag kamra ho? Yeh nahi ho sakta

R: achcha mai aaongi

F:surprised: sach?

R: lekin mai hijaab mei aaoongi

F: hijab me? Tumhay hijaab me dekhkar mere dost mera mazaak udaenge, mujay backward samjhengay.  Tum khana banakar ghar say bahar chali jana.

R:getting up: to mai abhi hi chali jaati hu. Aur shayad kabhi wapas na aao.

F: lekin tum mere bachchay ko nahi le ja sakti

Foad leaves the room

Rida sits on the chair & starts lamenting

R: Mai hi bevakoof thi. Zainab theek hi kehti thi. Agar mai uski baat maan leti, to aaj mujpar yeh musibat na aati

Scene3

Zainab is sitting on a chair, thinking

Narrator: Rida say milay do saal ho gaye. Zainab nay Rida kay baray me aisi baatein suni hai ki usay yakeen nahi aa raha. Usay yakeen nahi aa raha hai ki Rida nay apnay shauhar ki baat maan li hai. Usnay hijaab karna chod diya hai aur apnay shauhar kay saath clubs aur parties may jaaya karti hai. Log kehtay hai ki who ab muskurati nahi. Zainab ka bohot dil hai ki who Rida say milkar uskay dil ka haal jaan sakay. Kaafi arsay baad aaj rida apni dost Zainab kay paas aayi hai

 The doorbell rings . Zainab takes a deep breath & opens the door to find Rida

Z: Rida!  Zainab holds her hand & brings her in

Both sit

Z: Mai abhi tumharay hi baray mi soch rahi thi. Mainay tumharay baaray mai bohot kuch suna hai. Batao kaisi ho?

R: bitterly: Foad  say shadi karkay mainay apnay pairo par kulhaadi maari hai. Mainay itnay gunah kiye hai. Mujay ab koi umeed nahi hai A mujay maaf karey

Z: Tum ab bhi meri dost ho aur mai tumhari madam karna chahti hu. Ab mujay sab kuchsaaf saaf batao

R: tum to janti ho kay mainay tumhari baat nahi mani .mainay ek khwaab dekha tha aur usay haasil karnay kay liye mai uskay peechay daudi. Foad ko badalnay ki mainay poori koshish ki, lekin who hamesha deen ka mazak udatay, mujay zaleel kartay. Kabhi to mai unsay dar jaati. Mainay talaq kay baarey me bhi socha, lekin mere bachchay ki vajah say mujay mera iraada badalna pada. Aur mujay Foad ki har baat manni padi. Who meri kamzori janta tha , lhaza usnay muje aur bhi dabaya, aur mujay ruswa karta raha. Ek kaidi ki tarhay mujay uski har baat maanni padi.

Z: to ab?

R pichlay haftay foad nay mujay talaq de di

Z:shocked: talaq!, kya baat kar rahi ho? kyo?

R: kyoki hamaray bachchay ka inteqal ho gaya  aur Foad mujay iska zimmedaar thehrata hai

Z:lekin kyo?

R: Kyoki mainay ramadhan kay rozay rakhkhay the

Z: to kya tumhara bachcha bhook say mar gaya

R: nahi, darasal who bimaar tha, aur doctors nay bhi javab de diya tha . aur waisay bhihamaray taalukaat andarooni taur par theek nahi rehtay the, kyoki hamari soch mukhtalif thi

Zainab takes rida’s hand in hers. Rida looks at her & says: to ab mainay sab kuch kho diya

Z: nahi, tumnay sab kuch nahi khoya hai. Tumharay oaas tumhara deen ab bhi hai.

Tumhara Islam tumhay tauba kay zariya wapas bula raha hai. Aur mai ab bhi ytumhari dost hu. Tum himmat na haro. Is tajrubay say tumnay bohot kuch seekha hai aur ab apna mustakbil mazboot biniyado par banao. A, quran mei kehta hai: kaafiro kay alawa koi bhi a ki rehmat say maayoos nahi hota.

R: mai kis tarhay tumhara shukriya ada karu. Aaj tumnay eik achchay aur deendaar dost honay ka sabot diya hai. Waqai achcha dost wohi hota hai jo hamay khuda say door na janay de aur mushkilo mei hamari madad karay

Both smile at each other

--------------------------------------------------------------------------------------------------

Note: compiled from a Bintul huda story

Can add from code of practice(jadeed fiqhi masail-urdu)---advises by A. Seestani on selection os spouse….

